
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৬
বেল্লিক রামায়ণ।







প্রতিবেশী সবাই ভাবিবে এই কথা।

অবশ্য ভিতরে লক্ষ্মী আছে আজো গাঁথা॥

নতুবা কাপ্তেনি হেন কেমনে করিবে।

নিত্য দশে পাড়ে পাত, কোথা অর্থ পাবে॥

তবে যে পাড়ার লোকে, ডাকে না কারুরে।

তার অর্থ নিশ্চয় অবজ্ঞা এ সবারে॥

না হয় বলিবে হদ্দমুদ্দ অহঙ্করে।

কিবা ক্ষতিবৃদ্ধি তায়, বল না আমারে॥

গরীব পায় না খেতে, এ ত বলিবে না।

তবে আর তার জন্যে আছে কি ভাবনা॥”

বলে টেকচাঁদ তবে, “তাহা ত হইবে।

কিন্তু এরা আসিবে যে, কি স্বার্থে আসিবে॥

বিনা স্বার্থে কে কাহার দ্বারে বল যায়?

বল দেখি তাহার কি আছয় উপায়?

বিনা স্বার্থে আসিবে যে কেহ কার বাড়ী।

কোথায় আছয় হেন সাধু নর নারী?

কেমন আশ্চর্য্য কথা কহ তুমি ভাই।

স্বপ্নেও ত হেন বাণী কভু শুনি নাই॥”

কহে বন্ধুবর তবে “কর অবধান।

শুনিলে সকল ভ্রান্তি হবে সমাধান॥

দুই পয়সা মাত্র সেই প্রতি জনে জনে।

হবে দিতে ছিটে ছাটা সেবন কারণে॥

